
Psalmus responsorius

Ps 39, 2 & 4ab. 7-8a. 8b-9. 10 (R.: 8a & 9a)

R.Ecce vénio, Dómine, fácere voluntátem tuam.

2 Exspéctans exspectávi Dóminum,
et inténdit mihi.

4 Et immísit in os meum cánticum novum,
carmen Deo nostro. R.

7 Sacrifícium et oblatiónem noluísti,
aures autem fodísti mihi.
Holocáustum et pro peccáto non postulásti,

8 tunc dixi: «Ecce vénio». R.

8b «In volúmine libri scriptum est de me.
9 Fácere voluntátem tuam,

Deus meus, vólui;
et lex tua in præcórdiis meis». R.

10 Annuntiávi iustítiam tuam in ecclésia magna;
ecce lábia mea non prohibébo, Dómine, tu scisti. R.


